
Heritage Malta dahlet fl-ahhar u I-aktar fazi eééitanti tal-iskav taghha ta” erba’ snin fi Xrobb I-Ghagin, wiehed mill-aktar siti
preistori¢i misjuba fpost prekarju FMalta. Ir-rilokazzjoni sigura ta” elementi ewlenin mis-sit il boghod mit-tarf tal-irdum li ged
jisfronda fethet I-access ghal partijiet li gatt ma gew studjati, li wassal ghal sejbiet godda li I-pubbliku se jkun jista’ jiskopri fl-

ispazju §gdid ta’ interpretazzjoni ppjanat li jiftah fil-Park ta” Xrobb I-Ghagin sa tmiem [-2026.

Minhabba l-instabbilta geologika estrema tas-sit, sa mill-2021 -arkeologi ta” Heritage Malta wettqu I-iskavi taghhom wagqt
li kienu marbutin ma’ tower crane biex ikunu fiz-zgur fkaz lil-irdum icedi. Trinek dojoq u aktar tard kwadranti zvelaw l-istruttura

b'mod definittiv, u b’hekk setghet issir dokumentazzjoni manwali, digitali u virtwali dettaljata.

Wara valutazzjoni bir-reqqa tal-kundizzjoni tal-gebel, sitt gebliet kbar tressqu ghal post aktar sigur, ‘il gewwa minn tarf |-
irdum, jigifieri I-megaliti tal-passagg ¢entrali, I-ghetiebi monumentali u elementi ohra mid-dawra tal-istruttura - bl-itqal
fosthom tizen 900 kilo. Dan ta lill-arkeologi ¢ans rari li jestendu l-iskavi f partijiet tas-sit li s-soltu ma kinux jintlahqu, gabel ma

|-iskavi jintemmu fDicembru.

Zvolta eccitanti waqt dan il-process kienet I-iskoperta ta’ mazza preistorika tal-gebel, li kkonfermat it-twemmin tal-arkeologi
li I-art mikxufa setghet toffri sejbiet godda. Ittiehdu wkoll kampjuni tal-hamrija u tal-art ghal datazzjoni bl-optically stimulated
luminescence (OSL), li tizvela I-ahhar darba i dawn il-materjali kienu esposti ghax-xemx - u b'hekk jigu ¢carati I-fazijiet tal-

kostruzzjoni, li minnhom mill-inqas 3 jew 4 diga gew identifikati mill-arkeologi fug il-post.

L-elementi li gew rilokati se jergghu jinghaqdu flimkien fzona zghira ta’ interpretazzjoni li hi ppjanata i ssir fil-Park ta” Xrobb
I-Ghagin, b'kollaborazzjoni ma’” Nature Trust, |-entita |i tmexxi |-park. Dan l-ispazju se jaoghti opportunita lill-vizitaturi biex

jaraw ritratti tal-aktar investigazzjonijiet bikrin tas-sit filwagt li jsiru jafu dwar I-ahhar sejbiet minnu.

Is-sit ta’ Xrobb |-Ghagin gie investigat ghall-ewwel darba bejn I-1913 u [-1915 minn Temi Zammit u Thomas Ashby, li kienu
nnutaw li partijiet mill-istruttura x'aktarx kienu digad waqghu fil-bahar u nehhew il-ftit elementi dekorati li sabu. Wahda minn

dawn - blata mimduda ta’ struttura li tixbah lil mejda - illum hi esebita fil-Muzew Nazzjonali tal-Arkeologija, il-Belt Valletta.

Maz-zmien, il-bgija tal-istruttura regghet tghattiet bil-mod il-mod, aktarx b'mod naturali, u I-post ezatt taghha kien intilef sa
seklu wara, meta r-ricerkaturi Ruben P. Borg u Reuben Grima (2015) identifikawh mill-gdid bl-uzu tal-pjanti antiki u ritratti
moderni mill-ajru. Is-sit gie taht il-harsien ta’ Heritage Malta f-2017, wara li kumitat konsultattiv irrakkomanda li I-fdalijiet jigu

mcéaqalqa biex jigu protetti minn iktar tigrif u milli jagghu fil-bahar.

Ghalkemm partijiet fragli inevitabbilment se jcedu ghat-tigrif tal-irdum, is-sit se jibga’ protett u jerga’ jimtela mill-gdid bil-
materjal li tnehha minnu, biex is-salvatagg tieghu jibqa' possibbli fkaz i tinstab soluzzjoni gabel ma jsehh dan il-process

naturali. Sadanittant, ir-ricerka tkompli, biex jigi ppreservat |-akbar ammont possibbli ta” gharfien ghall-generazzjonijiet futuri.

